FAKTOR MEMPENGARUHI KEPUTUSAN PEMBELIAN HARTA TANAH
KEDIAMAN YANG DIMAJUKAN OLEH PEMAJU PERUMAHAN YANG
BERPRESTASI : ISKANDAR PUTERI, JOHOR

NUR SUHAIBAH BINTI SUPIAN

Laporan projek ini dikemukakan sebagai memenuhi syarat penganugerahan

Ijazah Sarjana Sains Harta Tanah dan Fasiliti

Fakulti Pengurusan Teknologi dan Perniagaan

Universiti Tun Hussein Onn Malaysia

0GOS 2020



il

DEDIKASI

Ditujukan khas buat yang amat menyayangi dan tidak putus-putus mendoakan diri

ini,
Ayahanda & Bonda tercinta,

Hj. Supian Bin Jusoh & Hjh. Rohani Binti Wahab

Kakanda dan adinda yang dikasihi,

Nur Sumaiyyah, Ahmad Baihaqi dan Nur Suhaidah

Penyelia yang dihormati,

Prof Madya Sr. Dr. Abdul Jalil Bin Omar

Suamiku yang tersayang,

Muhamad Faiz Bin Muhamad (@, Ramli

Sahabat suka dukaku,
Muhammad Syafiq Bin Rusdi
Serta
Rakan — rakan seperjuangan,
Jutaan terima kasih di atas pengorbanan, semangat dan dorongan kalian dalam
mengiringi setiap langkah perjuangan dan kejayaanku.

Moga Allah dapat membalas jasa baik kalian semua.



v

PENGHARGAAN

Alhamdulillah, syukur saya ke hadrat Allah S.W.T kerana dengan limpah kurnia dan
izin-Nya akhirnya tesis ini dapat juga disiapkan dengan sempurna. Selawat dan
salam ke atas junjungan besar ke atas Nabi Muhammad S.A.W yang menunjukkan

makna kesabaran dan keutamaan dalam menyebarkan ilmu pengetahuan.

Setinggi-tinggi penghargaan khas ditujukan kepada penyelia tesis ini iaitu
Prof Madya Sr. Dr. Abdul Jalil Bin Omar di atas segala tunjuk ajar, nasihat dan
panduan yang amat berguna dalam menyiapkan tesis ini. Jasa serta budi baik beliau
akan sentiasa terpahat di dalam hati dan hanya Allah S.W.T jua yang layak untuk

membalasnya.

Tidak ketinggalan juga saya ingin merakamkan jutaan penghargaan kepada
kedua ibu bapa saya yang telah membesarkan saya dari kecil sehingga dewasa
dengan nasihat yang berguna dan diiringi dengan doa yang tidak pernah putus. Tidak
lupa juga kepada semua ahli keluarga saya yang selalu memberikan kata-kata

semangat kepada saya untuk terus berusaha demi mencapai kejayaan.

Di kesempatan ini juga, saya juga ingin mengucapkan terima kasih kepada
semua rakan-rakan seperjuangan di UTHM di atas sokongan, dorongan dan inspirasi
yang diberikan kepada saya untuk menyelesaikan tesis ini khususnya rakan-rakan
yang mengambil kursus Ijazah Sarjana Pengurusan Harta Tanah dan Fasiliti (KPF) di
Fakulti Pengurusan Teknologi dan Perniagaan. Sokongan dan dorongan kalian amat

dihargai.

Akhir sekali, terima kasih buat semua, semoga allah merahmati hidup kalian

dan dipermudahkan urusan kalian dunia dan di akhirat. In shaa Allah.



ABSTRAK

Reputasi pemaju yang baik mampu memberikan keyakinan kepada pembeli
kediaman dan memberikan kesan positif ke atas harta tanah yang dijual. Akan tetapi,
apabila pembangunan pesat berlaku, terdapat pemaju perumahan yang mengabaikan
elemen pada reputasi mereka dan mengambil mudah kualiti perumahan yang
dihasilkan. Malah, produk perumahan juga mengalami banyak kecacatan. Tambahan
pula, strategi promosi dalam pemasaran yang digunakan oleh pemaju kurang
berkesan menyebabkan pembeli ragu-ragu untuk memilih jenama mereka. Oleh yang
demikian, objektif kajian ini adalah untuk mengenal pasti faktor keputusan
pembelian harta tanah kediaman yang dimajukan oleh pemaju yang berprestasi dan
mengkaji strategi promosi yang digunapakai oleh pemaju dalam meningkatkan
penjenamaan syarikat. Iskandar Malaysia di Johor yang pesat membangun telah
dikenalpasti sebagai kawasan kajian dengan mengambil kira kelebihan yang ada
padanya berbanding negeri lain. Selain itu, sampel direka bentuk bagi
menggambarkan keadaan sebenar populasi sasaran yang telah dikenalpasti. Seramai
400 responden di Iskandar Malaysia yang mewakili saiz sampel dan teknik
pensampelan diaplikasikan dalam kajian ini. Instrumen kajian yang digunakan adalah
melalui pengedaran borang soal selidik dan temu bual. Maklum balas hasil soal
selidik dianalisis dengan menggunakan analisis statistik deskriptif. Temu bual
dijalankan ke atas tiga orang pemaju perumahan di Iskandar Malaysia, Johor. Hasil
kajian menunjukkan bahawa faktor fizikal yang terdiri dari lokasi, reka bentuk dan
kemudahan asas merupakan faktor pemilikan kediaman yang mempengaruhi
keputusan pembeli dalam pemilihan rumah. Selain itu, melalui jualan langsung,
publisiti dan pengiklanan serta aplikasi teknologi pemasaran hartanah merupakan
strategi promosi yang dapat menarik minat pembeli dalam penjualan kediaman.
Secara keseluruhannya, hasil kajian ini dapat membantu pemaju untuk menaik taraf
mutu jenama dan reputasi mereka sejajar dengan jenama pemaju yang berprestij

dalam industri harta tanah kediaman.

ABSTRACT

A good developer’s reputation is able to improve the confidence level of home
buyers and impose a positive impact on the sold property. However, when there is
rapid housing development, there are developers who ignore the elements on their
company’s reputation and compromise the quality of the completed residential
product. In fact, residential products also displayed a lot of defects. Furthermore, the
marketing promotions strategies used by developers are less effective and lesser
known developers will cause hesitance among buyers to choose their brand. Thus,
the objective of this study is to identify factors that influence decision buyers in the
selection of residential property developed by housing developers. The second one is
to study the promotions strategies used by developers in selling the property.
Iskandar Malaysia, which is developing rapidly in the state of Johor, has been chosen
as a study area. The samples were designed to illustrate the actual situation of target
population that has been identified. A total of 400 respondents in Iskandar Malaysia
represent the sample size and sampling technique was applied in this study. The
research instrument used was through the distribution of questionnaires and
interviews. The feedback from the questionnaire result was analyzed using statistical
descriptive analysis. In addition, the interviews were conducted on three housing
developers in Iskandar Malaysia, Johor. The results showed that the physical factors
consisting of location, design and basic amenities were the major elements that can
influence decisions buyers in their home purchase. Furthermore direct selling
marketing, publicity, advertising and application of technology marketing real estate
are promotion tools that can attract buyers in property selling. Overall, the results of
this study can help developers to upgrade their reputation and brand’s quality in line

with the prestigious developer’s brand in the residential property industry.

BAB 1

PENDAHULUAN

1.1 Pengenalan

Sektor perumahan tidak asing lagi dalam industri pembinaan kerana ia merupakan
salah satu agenda dan elemen penting dalam mencapai taraf hidup yang sempurna,
selesa dan sangat berkait rapat khususnya dalam pembangunan sosioekonomi, politik,
kejiranan dan persekitaran dalam setiap negara (Agus, 2002). Tambahan pula, sektor
perumahan merupakan keperluan asas rakyat dan semestinya memiliki permintaan
yang sangat tinggi daripada pembeli (Agrawal, 2012). Oleh sebab itu, prestasi
pasaran harta tanah perumahan telah menerima impak yang positif hasil daripada
peningkatan aktiviti di semua subsektor. Tambahan pula, peningkatan ekonomi
disokong oleh pelaburan kediaman yang berterusan daripada industri berorientasikan
dalam negeri dan pelaksanaan berterusan melalui projek di bawah Program
Transformasi Ekonomi dan inisiatif dasar yang diumumkan semasa Belanjawan 2012

(Bajet 2012).

Menurut Menteri Perumahan dan Kerajaan Tempatan, Yang Berhormat
Puan Hajah Zuraida Kamaruddin, Dasar Perumahan Negara sangat menitikberatkan
tempat tinggal rakyat khususnya dalam sektor perumahan yang mampu dimiliki bagi
memperkasa pilihan dan autonomi (KPKT, 2018). Bahkan, pelancaran Kempen
Pemilikan Rumah (HOC) yang sepatutnya diadakan selama enam bulan bermula
awal tahun 2019 dan berakhir pada bulan Julai tahun ini dilanjutkan sehingga

Disember hasil sambutan yang menggalakkan daripada para pembeli dan syarikat

pemaju (Basaruddin, 2019). Oleh sebab itu, kerajaan komited dan akan terus
memberi keutamaan dalam penyediaan rumah yang mencukupi, berkualiti dan

mampu dimiliki atau disewa mengikut keperluan golongan tertentu (Ariffin, 2011).

Kerajaan Malaysia menginginkan setiap rakyatnya mampu memiliki rumah
sendiri. Kenyataan ini dikemukakan dalam Rancangan Malaysia Ke-10 yang
menyatakan bahawa kerajaan ingin memastikan terdapatnya akses kepada
perumahan yang berkualiti dan mampu milik. Malah, kerajaan juga berusaha untuk
memenuhi keperluan penduduk yang meningkat dengan memadankan penawaran
dan permintaan rumah mampu milik dan menggalakkan industri yang lebih cekap

dan mapan (Unit Perancang Ekonomi Negara, 2010).

Tambahan pula, sektor perumahan di Malaysia sangat dititikberatkan dalam
agenda negara. Hal ini dapat dilihat daripada keseriusan kerajaan terhadap sektor
tersebut ketika pembentangan Bajet 2018. Dalam Bajet 2018, mantan Perdana
Menteri Malaysia, YAB Dato’ Seri Mohd Najib Bin Tun Abdul Razak, menyatakan
bahawa kerajaan berusaha untuk meningkatkan pemilikan rumah di Malaysia. Ini
adalah kerana kerajaan sangat memahami keperluan setiap rakyat untuk memiliki
rumah yang selesa terutama bagi golongan miskin dan berpendapatan rendah.
Peruntukan dan skim perumahan yang diperkenalkan oleh kerajaan menunjukkan
bahawa kerajaan memandang serius terhadap sektor perumahan di Malaysia dan
berusaha untuk membantu golongan tertentu untuk memiliki rumah sendiri (Bajet

2018).

Namun begitu, bagi merealisasikan impian kerajaan untuk memastikan
setiap rakyat memiliki rumah sendiri, kerajaan memerlukan bantuan khususnya
daripada para pemaju perumahan bagi mencapai impian tersebut. Ini adalah kerana
pemaju perumahan merupakan pihak yang bertanggungjawab dalam menyediakan
rumah dan infrastruktur kepada masyarakat seperti jalan raya, sistem saliran dan
elektrik bagi memastikan pembeli berasa selesa dengan mendapat nilai dan faedah
atau kepuasan daripada nilai wang yang dibelanjakan (KPKT, 2018). Malah, strategi
promosi dalam pemasaran yang digunakan oleh pemaju dalam penjualan harta tanah
kediaman juga dititkberatkan oleh kerajaan dalam sektor perumahan. Ini kerana
menurut Nourse dan Roulac (2001), penjualan harta tanah kediaman sangat berkait

rapat dan bergantung dengan kepelbagaian strategi promosi dalam pemasaran yang

